
Na osnovu člana 64. Zakona o visokom obrazovanju („Službene novine Srednjobosanskog 

kantona“, broj 4/13) čl. 43. stav 1. tačka d) Statuta Internacionalnog Univerziteta Travnik, u 

Travniku broj: 33-02/14 od 15.12.2014.godine, Senat na  sjednici održanoj dana 13.02.2015.godine 

donosi slijedeći:  

 PRAVILNIK  
O RADU CENTRA ZA CJELOŽIVOTNO UČENJE  

 

I OSNOVNE ODREDBE  
Član 1. 
 

Pravilnik o radu Centra za cjeloživotno učenje (u  daljem  tekstu:  Pravilnik)  sadrži odredbe o 

sljedećim pitanjima: organizacija centra; zastupanje i predstavljanje; organizacija obrazovnog 

procesa, kao i način organiziranja i realiziranja programa cjeloživotnog učenja; pravila obaveze 

prema osnivaču; akademska, finansijska i druga ovlašćenja u pravnom prometu; način 

ostvarivanja prihoda, način izjašnjavanja i donošenja odluka tijela o pojedinim pitanjima; druga 

pitanja od značaja za rad  u skladu sa zakonom, Statutom Internacionalnog univerziteta travnik u 

Travniku (u daljem tekstu:Univerzitet). 

 
II NAZIV, SJEDIŠTE I DJELATNOST 

 

1.   Naziv i sjedište 
 
Centar posluje pod nazivom: 

PUNI NAZIV: 

 
Član 2. 

Centar za cjeloživotno učenje 

SKRAĆENI NAZIV: CEC 

 
Član 3. 

 

Sjedište Centra je u sjedištu Univerziteta. 
 

2.   Pečat  
Član 4. 
 

Centar koristi pečat Univerziteta.. 

 

3.   Djelatnost  Centra  
Član 5. 

Centar ostvaruje zadatke utvrđene ovim Pavilnikom, a naročito vrši sljedeće aktivnosti: 

   obrazovanje koje nije definisano nivoima 

   privatnu poduku za učenike i studente 

   djelatnosti centara za obuku (učenje) koji nude pomod pri učenju putem raznih kurseva 

   računarsko usavršavanje i obuku 

 obrazovanje odraslih, odnosno obrazovanje stanovništva van sistema redovnog školskog i 

              univerzitetskog obrazovanja; 

 pružanje edukativnih usluga firmama i institucijama; 

 organiziranje panela, okruglih stolova, seminara, savjetovanja, konferencija i sl. 

 dodatne edukacije studenata; 

 posredovanje u organizaciji o obavljanju studentske prakse; 

 formalni i neformalni susreti studenata, nastavnika, asistenata i poslovnih osoba; 

 organiziranje stručnih ekskurzija; 

 organiziranje posjeta firmama i institucijama; 

 razmatranje i podržavanje studentskih poduzetničkih aktivnosti i projekata; 

 angažiranje i dovođenje vanjskih stručnjaka za gostujuća predavanja studentima, 

asistentima i nastavnicima; 

 ostale aktivnosti vezane za programe cjeloživotnog učenja; 

 
Centar obavlja i druge zadatke utvrđene zakonom i općim aktima Univerziteta. 

 
III ZASTUPANJE I PREDSTAVLJANJE CENTRA 

 
Član 6. 

 

Radom  Centra  rukovodi,  odnosno  zastupa  rukovodilac. 
 
Rukovodioca imenuje Senat Univerziteta na period od četiri godine. 

 

Rukovodilac za svoj rad odgovara  Senatu Univerziteta. 

 

Rukovodilac je odgovoran za poštivanje zakona i izvršavanje odluka univerzitetskih tijela i nadležnih 

organa vlasti u skladu sa zakonom i statutom. 

 

U slučaju odsutnosti ili spriječenosti, rukovodioca zamjenjuje lice kojeg rukovodilac pismeno ovlasti. 

 

Za vrijeme zamjene lice iz prethodnog stava ima sva prava, obaveze i odgovornosti rukovodioca. 
 

 
Rukovodilac: 

Član 7. 

-     zastupa i predstavlja Centar u pravnom prometu sa trećim licima, 

-     predlaže planove rada i razvoja Centra, 

-     predlaže godišnji program rada Centra, 

-     predlaže promjenu i proširivanje djelatnosti Centra, 

-     organizuje rad u Centru i predlaže mjere za njihovo poboljšanje i unapređenje, 

-     odlučuje o korištenju sredstava Centra u skladu sa općim aktima Univerziteta, 

-     inicira  i  vrši  preispitivanje  nastavnih  planova  i  nastavnih  programa  za  neciklične  vidove 

obrazovanja; 

-     utvrđuje prijedlog broja studenata za upis na neciklične vidove obrazovanja; 

-     analizira i ocjenjuje rezultate uspješnosti izvođenja nastave u okviru nastavnih programa; 

-     utvrđuje prijedlog mjera za unapređenje nastave; 

-     odgovoran je za provođenje odluka, zaključaka i drugih akata nadležnih organa u skladu sa 

Zakonom, Statutom i drugim opštim aktima Univerziteta, 

-     obavlja i druge poslove utvrđene Zakonom, Statutom i drugim opštim aktima Univerziteta. 

 
Član 8. 

 

Rukovodiocu prestaje mandat iz istih razloga i po istoj proceduri kao i za dekana fakulteta, u skladu sa 
Zakonom i Statutom Univerziteta. 

 

IV  OVLAŠĆENJA CENTRA U PRAVNOM PROMETU 
 

Član 9. 

 
Za obaveze Centra odgovara Univerzitet sredstvima kojima raspolaže. 
 
Centar istupa u pravnom prometu pod nazivom Univerziteta i svojim nazivom. 

 

U pravnom prometu sa trećim licima Centar, za nastanak finansijske ili pravne obaveze za Univerzitet, je 

dužan pribaviti odobrenje od strane rektora ili ovlaštene osobe. 

 
V ORGANIZACIJA   OBRAZOVNOG   PROCESA   I   REALIZACIJA   PROGRAMA 

CJELOŽIVOTNOG UČENJA 

 
Član 10. 

 

Planove   i   programe   cjeloživotnog   učenja   odobrava   Senat   Univerziteta   na   prijedlog 
organizacionih jedinica, odnosno rukovodioca Centra. 

 

Dodijeljena zvanja u okviru programa necikličnog obrazovanja ne mogu predstavljati ekvivalent 

zvanjima koja se stiču završetkom redovnih ciklusa studija, a položeni ispiti i ostvareni bodovi 

ne mogu predstavljati ekvivalent ispitima odnosno dijelu ispita u okviru redovnih ciklusa studija. 

Certifikati   izdati   nakon   završetka   necikličnih   vidova   obrazovanja   služe   kao   dokaz 

osposobljenosti kandidata za vršenje odnosno obavljanje određenih poslova i ne predstavljaju 

ekvivalent diplomi koju izdaje Univerzitet. 

 
Član 11. 

 

U cilju realizacije programa iz prethodnog člana Centar obavljuje raspored i plan realizacije 

programa. 
 

1.   Upis i prijem kandidata 
 

 

Član 12. 
 

Upis na programe cjeloživotnog učenja (u daljem tekstu Program) obavlja se na osnovu javnog 

oglasa, koji raspisuje rukovodilac Centra, a u skladu s odlukom  o broju kandidata i cjenama 

programa. 

 



4  

 

Oglas se objavljuje na univerzitetskoj internet stranici. 

 

U oglasu se navode uslovi upisa, način upisa, oblici svladavanja programa, isprave koje 

se uz prijavu trebaju priložiti, rokovi, kriteriji za izbor kandidata, način provođenja oglasa i rok u 

kojem će kandidati biti izvješteni o rezultatima oglasa, broj polaznika koji se upisuje određeni 

program obrazovanja, početak nastave. 

 

Član 13. 

 

Za kurseve, odnosno programe cjeloživotnog učenja, koji zahtijevaju ispit kojim se utvrđuje nivo 
znanja  iz  predmetne  oblasti,  kandidati  su  obavezni  pristupiti  istom,  u  skladu  sa  utvrđenim 

rasporedom ispita, kojeg donosi rukovodilac Centra. 

 

Kandidati će biti obaviješteni o rezultatima prijemnog ispita najkasnije 7 dana prije početka 

realizacije programa-kursa. 

 

Ispit  iz  prethodnih  stavova  nije  eliminatoran,  te  služi  u  svrhu  utvrđivanja  stepena  znanja 

kandidata iz predmetne oblasti u cilju uključivanja u odgovarajući nivo programa. 

 
Član 14. 

 

Prije  početka  izvođenja  programa  s  kandidatom  ili  drugom  pravnom  osobom  koja  upućuje 
kandidata u program cjeloživotnog obrazovnja, sklapa se ugovor o obrazovanju, osposobljavanju 

ili usavršavanju. 
 

2.   Sistem ocjenjivanja-evaluacija 
 

 

Član 15. 
 

Sistem ocjenjivanja se sastoji od ocjene izvršenih ukupnih zadataka, ispita ili bilo kojeg drugog 

kriterija koji potpada u diskreciono pravo predavača. 

VI CERTIFIKATI I POTVRDE 

Član 16. 

 

Studentima koji uspješno završe program-kurs cjeloživonog učenja, odnosno ispune sve 

obaveze predviđene planom i programom, ovim pravilnikom, odnosno ugovorom o 

obrazovanju, dodjeljuje   se   certifikat   o   učešću,   odnosno   o   uspjehu   (Certificate   of   

Participation or Achievement). 

 

Član 17. 

 

Certifikat o učešću će biti dodjeljen kandidatima koji su pohađali 80% nastavnih sati 

predviđenih programom. 

 

Certifkat o uspjehu dodjeljuje se kandidatima koji su, pored uslova iz prethodnog stava, 

ostvarili rezultat 70 i više bodova u postupka ocjenjivanja, uključujući i završni ispit ukoliko je 

predviđeno polaganje završnog ispita za predviđeni program. 

 
Član 18. 

 

Izgled i sadržaj certifkata iz prethodnih članova utvrđuje rukovodilac Centra. 

 
VII PRIJELAZNE I ZAVRŠNE ODREDBE 

 
Član 19. 

 
Centar vodi Matičnu knjigu upisanih polaznika koja se svojim sadržajem razlikuje u odnosu na 

program. 

Matična knjiga je formata A3 i čuva se trajno. 

 

Matična knjiga upisanih polaznika kursa bosanskog jezika sadrži sljedeće podatke o programu, 

certifkatu i kanidatu: 

a) redni broj; 

b) ime i prezime; 

c) mjesto rođenja; 

d) datum rođenja; 

e) datum upisa; 

f) datum završetka kursa; 

g) nivo jezika; 

h) ocjene (govor, pisanje, gramatika, čitanje sa razumijevanjem); 

i) datum polaganja; 

j) ime i prezime predavača; 

k) ime i prezime ispitivača; 

l) broj i datum izdavanja certifikata. 

Matična knjiga upisanih polaznika edukacije za sticanje zvanja u finansijsko-računovodstvenoj 

profesiji sadrži sljedeće podatke o programu, certifkatu i kanidatu: 

a) redni broj; 

b) ime i prezime; 

c) mjesto rođenja; 

d) datum rođenja; 

e) datum upisa; 

f) datum završetka edukacije; 

g) ime i prezime predavača; 

h) broj i datum izdavanja certifikata; 

i) popis predmeta; 

j) ocjena. 

 

Podaci iz stava 2. i 3. ovog člana unose se u matičnu knjigu. 

 

 

Član 20. 

 

Centar vodi Registar izdatih certifikata. 

Registar je formata A4 i čuva se trajno. 

 

Registar sadrži sljedeće podatke o programu, certifkatu i kanidatu: 

a) redni broj; 

b) ime i prezime; 

c) datum, mjesto rođenja i državljanstvo; 

d) naziv programa; 

e) dužina trajanja programa; 

f) vrsta certifikata (o učešću, o uspjehu); 

g) broj i datum izdatog certifikata; 

h) napomena. 

 

Podaci iz stava 2. ovog člana unose se u registar. 

 

Član 21. 

 

Nadzor nad primjenom odredbi ovog Pravilnika vrši Senat Univerziteta. 

 

Član 22. 

 

Danom donošenja ovog Pravilnika prestaje da važi Pravilnik o radu centra za cjeloživotno učenje 

broj:01-09-26-01/14 od  12.04.2014.godine. 

 

Ovaj Pravilnik stupa na snagu danom donošenja.  

 Broj: 01-09-45/15                                                            Predsjedavajući Senata Univerziteta     

 Travnik,  13.02.2015.godine                                                   Prof. dr Ibrahim Jusufranić 

                                                                                       

   

 
 
 
 
 
 
 
 
 
 
 
 
 
 
 
 
 
 
 


